
ке, ваньзэ пыр-поч мерталэ, эрек-
чаны быгатозы. Ӟеч интылэсь 
ӟечгес эн утчалэ, тазэ дунъялэ. 

Ву кисЬТАсЬ. Вань 
малпам ужъёсты кап-
чиен быдэсмозы. Шуг-
секытъёс кылдыны 

быгатозы кыӵе ке документъёс 
басьтыку. Соин ик ваньзэ азьла-
пал пыр-поч эскере, лыдӟе. Конь-
донлы кулэяськоды, но кинлы со 
тырмыт? Со понна кизилиос сёто 
тӥледлы ватсаса уксё поттыны 
луонлык.

ч О Р Ы г ъ ё с. Ужъёс 
кияды пӧзё, ваньзэ 
капчиен лэсьтӥськоды. 
Макем трос чаклады, 

сокем умой, со понна асьтэды ву-
нэтэм муртэн уд шӧдэлэ. Тӥ доры 
юрттэт курыса вазиськозы. Быга-
тэмдыя юрттэ, но асьтэды но эн 
вунэтэ. Тазалыктэс уте. 

Кытчы ке ӧтемзэс эн возьмалэ, 
асьтэос чуртнаське. 

скОРПиОН. Бадӟым 
вормонъёс али нокин 
уг сӥзьы, но ваньмыз 
азьпалан. Выре таман 

мукет ужъёсын, шулдыръяське, ма-
тысь адямиосыныды кусыпъёстэс 
юнматэ. Ӝоген – туж ӟеч вакыт, 
соин ик люкалэ кужым.

Ы б Ы л ӥ с Ь к и с Ь . 
Уждэс воштон сярысь 
али эн малпаське. Вы-
ляз ӧтисьёс зарни гу-

резь сӥзёзы, но сётэм кылзэс уз 
быдэстэ. Со понна ӵап али таяз 
ужан интыяды луонлык вань ту-
батъя ӝутскыны. 

с Ю Р О к Е ч . Туж 
ӟеч вакыт. Кемалась 
малпандэс улонэ 
пыӵатыны быгатоды. 

Зэм, выль уж дэмлакузы, чаклась-

ЮЖтОлэзь - АРлэН ӵУкНАез

АР ВАкЫТ

Нылкышноослэн калыккуспо 
нуналзы
Та праздник пусйись-
ке арлы быдэ 8-тӥ мартэ 
тросаз кунъёсын. 
1910-тӥ арын Копенгагенын 
ортчиз ужаса улӥсь нылкыш-
ноослэн калыккуспо конфе-
ренцизы. Германиысь социал-
демократической партиысь 
нылкышноослэн азьветлӥсьсы 
Клара Цеткин кичӧлтонэн 
потӥз Нылкышно нунал юн-
матыны курыса. Со ӵектӥз, та 
нунал быдэс дуннеын арлы 
быдэ одӥг дыре мед пусйись-
коз шуыса. Праздниклэсь ку-

лэлыксэ Цеткин валэктӥз 
нылкышноослэсь правооссэс 
утёнэн, соослэн сюлмасько-
нъёссылы тросгес саклык ви-
съянэн. Кылсярысь, ужан ну-
налзэс кулэстонэн.
Совето Союзын Нылкышно-
ослэн калыккуспо нуналзы 
кун праздникен ялэмын вал. 
1965-тӥ арысен 8-тӥ мартэз 
шутэтскон нунал каризы. Со-
вето Союз куашкам бере но 
Нылкышно нуналэз Россиын 
но СНГ-ын пусъё, со пыре кун 
праздникъёс пӧлы.

13-тӥ март – куазь зоре ке, гужем кот улоз
14-тӥ март – кыӵе куазь та нуналэ, сыӵе ик гужем луоз
17-тӥ март – сьӧд куакаос вуизы ке, толэзь орчыса, лымы 
быроз
22-тӥ март – куазез 40 нуналлы азьлапал чаклалля-
зы. Кезьыт ке, 40 нунал кынтылоз на, зоро ке, 40 нунал 
кыдыралоз.

калык чакла

Дырпус

ӟеч помидор басьтон вы-
лысь кӧня ке ватосъёсты 
тодоно но милесьтым дэм-
ланъёсмес лыдэ басьтоно.
Кидысэз котон. Бакчаен трос 
аръёс вырисьёс тодо: кидыс 
умой уда лымы яке йӧ вуын ко-
тыса возем бере. Со понна ку-
лэез ӧвӧл лымы люкъёстӥ ко-
ласькыны. Огшоры полиэтилен 
пакетэз чылкыт вуэн тырмытэ 
но кезьыт азе пуктэ. Пакетысь 
ӝыныез ву тан-тан йӧӟектӥз 
ке, кылемзэ кисьтэ – кынмытэк 
кемагес уло урод ватсэтъёс. Со-
бере вудэс кӧня ке коркан пу-
кетэ, кезьыт медаз луы, кидыс 
«куалектоз». 
Кизён. Рассадаез будэтон 
тӥрлык али магазинъёсын ла-
чак. Умой кизьыны ворсэтэн 
пластик контейнеръёсы. Тыр-
ме 3-4 сантиметр ӝужда сюй. 
Кидысэз 1 сантиметр мур-
далае карандашен донго но 
вылтӥз сюен шобырто. Ӵем 
эн кизе, кидыс эрикез яратэ. 

Контейнеръёсты ворсэтэны-
зы пытсало но шуныт азе (гур 
яке батарея дуре) пукто. Озьы 
контейнерысь сюй уг куасьмы. 
«Нюлам» ворсэтъёсты дырын-
дырын ӵушылоно – кидыс пу-
рысьтаны медаз кутскы. 
Шератон. Будосъёсты шера-
тытозь киськаны кулэ ӧвӧл – 
укыр ӝог будыны сётскозы. 
Будосъёс юнмазы ке, балко-
нэ поттыны луоз. Но чаклалэ: 
урамын +8 градуслэсь салкым-
гес медаз луы, медаз тӧласькы. 
Нырысетӥез зэмос куар потэм 
бере, будосэз шуныт, югыт азе 
пуктоно. Нуназезэ 20-22 гра-
дус шуныт мед луоз. Кисьта-
но шер. Ӟеч кисьтаны кутско, 
будослы 1-2 куар кылдэм бере 
гинэ. Соку соосты шерато но 
нимаз стаканъёсы мерттоно 
ни. Куд-огез ярато рассадазэс 
йӧл пакетъёсы мерттыны, ми 
ӧй дэмласалмы соосты уже ку-
тыны, малы ке шуоно чырс йӧл 
бактериос ненег будослэсь вы-
жызэ изъянтыны, висён пала-
тыны быгатозы. 
Уд будэтон. Удды укыр ӝог 
будэ ке, улысь куаръёссэ пу-
мен утялтэ. Сыӵе учыре уд 

кӧня ке нуналлы могӟылэ, вылэ 
кыстӥськемысь дугдэ. Нырысь 
потэм кык куарез кушто шера-
тэм (пикировать карем) бере 
кык арня улыса. Эшшо кык 
арня ортчыса, нош ик улысь ку-
аръёссэ утялтыны луэ. Та ужра-
дэз 3 пол ортчытоно. 
Убо вылэ поттон. Июнь кутс-
конын, кынтылонъёс дугдэм 
бере, рассадаез убо вылэ пот-
тыны луоно. Ӟеч будосъёс бак-
чае потытозь 7-8 куаро, ог 
30-35 см ӝуждалаем луо, мо-
доссы – 8-10 мм зӧкта, сяська-
яськыны кутско ни. Будосэз убо 
вылэ мерттэм бере, сое жаль-
жаль кисьтано, сюйзэ бугырто-
но. Мерттӥськоно тӧласькымтэ 
дыръя. Яркыт шундыё нуна-
лэ мерттӥськонлэсь озьы ик 
возиське. 

Тулыс ужъёс
бакча ватосъёс

лы – проектъёстэс кунгож сьӧрын 
но синйылтыны быгатозы. 

АРЫслАН. Вань кутс-
конъёстылы – ба-
кель. Ваньмыз умой 
радъяськоз, вамышлы 

быдэ – вормон. Вылаз ик ужъя ӟеч 
эшъёс но уксёен юрттӥсьёс шедь-
тоды на. Тырше!

НЫлмуРТ. Вуиз вакыт 
шуг учыръёсысь потон 
амал утчаны, тырмоз 
малпаськыса пукыны: 

эскере, бергалэ, утчалэ. Номыр-
лэсь эн кышкалэ, ыштэмлэсь трос 
шедьтоды. Куд-ог учыръёс но адя-
миос шоры мукет синмын учкыны 
кутскоды. 

ВЕсъёс. Вань луон-
лыкты бадӟым адями-
осты асьтэлы синмась-
кытыны. Но со понна 

трос сюлмаськоно, ужано луоз. 

ТА к А. Тулыс азь-
тэмскытэ. Уж дурады 
ке моӵты уг тырмы, 
шедьтэ ас тунсыктыя, 

мылкыддыя уж, но эн аналске. 
Ӧрысьтыз потыны капчи, нош вы-
льысь сэзъялскыны шуг. Коньдо-
нэн эн пазяське, эсьма, эшъёсты-
лы пунэмен сётэ. 

О Ш. Тӥ понна ны-
рысь тулыс толэзе 
котыр ласянь удал-
тоз. Котькыӵе ужез 

мытэ – ваньмыз капчиен радъ-

яськоз. Юрттӥськисьёс асьсэос 
ӵектӥськозы. Шумпотон кузьма-
ны быгатозы чыры-пырыос гинэ 
но. Кизилиос тӥледлы озьы ик 
сӥзё ӟеч коньдон. 

кЫкТООс. Вакыт тупа 
ваньзэ радъяны, вазен-
гес кутскем ужъёстэс 
йылпумъяны. Выльё-

сыныз проектъёсын ӧжыт ӝегалэ, 
возьмалэ ӟечгес вакытъёсты. Кыӵе 
ке бадӟым огкылды куашканы бы-
гатоз, чаклаське. 

к и с л О - к у с л О . 
Тӥледлы кельшись-
тэм адямиосын ужа-
но луоз, мар карод. 

Учке та шоры визьмогес: оло, соос 
тӥледыз кыдатон вылысь ыстэмын. 
Али чидамды понна азьланяз оло 
нош дуреныз зороз. Мукет ласянь 
тӥледлы ӝожтӥськыны номыр-

кизилиос верало
Тулыслы – сюрес!
Вакыт туж тупа политика-
ен вырисьёслы, калыкен 
ужасьёслы.

Сурсву туж узыр витами-
нъёсын, микроэлементъё-
сын, сахарен. Со туж пайдаё 
луэ вирлы: сое сузя-тазатэ, 
выльдэ. Сурсву быдэс мугор 
пушез чылкытатэ, юрттэ от-
равлениос дыръя, эмъясько 
лек пыктосъёсын курадӟыку. 
Нош кӧтпушенызы кура-
дӟись ёслы со – воштонтэм 
инкуазь эмъюм. Секыт ви-
сисьёс верало, сурсвуэз одӥг 
пол веръяса но, мугоре соку 
ик ӟигар пыӵа. 
Сурсвуэн гылъяны луэ гижло-
ез, пӧртэм пӧськыосты, шук-
киськем интыосты, юрттэ 
нейродермит дыръя. 
Зэм, чакласькыны кулэ пек-
ляосазы изъёсты нуллӥсьёс – 

таосызлы сурсвуэз нуналаз 
ӝыны литрлэсь трос юыны 
уг яра. Солэсь тросгес юыса, 
изъёс вырӟыны быгатозы, 
кызь потон гумыосы кугӟаса, 
кузёзэ шуге-леке вуттозы. 
Сурсвуэз озьы ик туж яра-
то чеберлык кузьмасьёс – 
косметологъёс. Со воштэ 
уго ымнырез утялтонын 
кутӥськись пӧртэм дуно то-
никъёсты, туалетной вуосты. 
Сурсву вылын лэсьто турлы 
маскаос. Эскере тӥ но: одӥг 
пуньы йӧлвылэз суралтоно 
кык пуньы сурсвуэн но одӥг 
пичи пуньы чечыен. Ымныр 
куды нунылэн кадь ненег 
луоз.

Таза луэ!
сурсву
Южтолэзе инкуазь сайканы кутскон вакытэ, кызьпуос 
«бӧрдыны» кутско. сурсву потэ кызьпу бычыос тор-
дыны кутскыку. ческыт вуэн гусъяськыны луэ кызьпу 
куаръяськытозь. 

Котькуд нунал мед утёзы тонэ
Югытэзлы оскон но яратон!
Мед котьку семьямы луоз артэ,
Мед пальпотоз анай. Тулыс вуэ!


